
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিতা



অই চিতা প্রখরতা তুলে নিল নখে, তুলে নিল

অসম্ভব ডোরাকাটা

শরীরের শোক, একেক দংশনে তীক্ষ দাঁত শিখে নিল

কত কিছু, থাবা-ব্যবহারে

চিতা ভেঙে দিল বোবা কোলাহল, অন্য চিতাদের

অতশত জানা নেই বলে

অই চিতা নখব্যবহারে হলো মহারাজ, দত্তব্যবহার

শিখে হলো গুরুতর চিতা

রাজসিক থাবা-প্রহরণে অন্য সব চিতা হলো লঘুতর

একক দংশনে তীক্ষ্ণ দাঁত

ভেঙে দিল জয়ধ্বনি, অসম্ভব ডোরাকাটা শরীরের

ঘ্রাণ তুলে নিল জিভে

সারারাত অই চিতা তার প্রখরতা নিয়ে জেগে থাকল

	        এই পাতাটি অন্য কোনো ভাষায় উপলব্ধ নয়।

